
ԱՇԽԱՏԱՆՔԻ ԸՆԴՀԱՆՈՒՐ ԲՆՈՒԹԱԳԻՐԸ

Աշխատանքը կատարված է Երեւանի Խ.Աբովյանի անվան Հայկական
պետական մանկավարժական ինստիտուտի կերպարվեստի
դասավանման մեթոդիկայի ամբիոնում:

Գիտական ղեկավար
մանկավարժական գիտությունների դոկտոր, պրոֆեսոր
L.Ս. Ներսիսյան

Պաշտոնական ընդդիմախոսներ՝
մանկավարժական գիտությունների դոկտոր, պրոֆեսոր
Ե.Վ. Շորոխով

Մանկավարժական գիտությունների թեկնածու, դոցենտ
L.S. Ասատրյան

Առաջատար կազմակերպություն՝
Երեւանի գեղարվեստի ինստիտուտ

Ատենախոսության պաշտպանությունը կկայանա

1997 թ. ժամը
Խ.Աբովյանի անվան հայկական պետական մանկավարժական
ինստիտուտին առընթեր
գիտական աստիճաններ շնորհող
020 մասնագիտական խորհրդի նիստում:
Հասցեն 375010, ք.Երեւան, Խանջյան 5.

Ատենախոսությանը կարելի է ծանոթանալ ինստիտուտի գրադարանում:

Սեղմագիրը առաքված է
«Մայլա՜- >3-/4_1997 թ.-ին

Մասնագիտական խորհրդի գիտքարտուղար
Հոգեբանական գիտությունների թեկնածու,
դոցենտ Ռ.Հ. Պողոսյան

ու _%

ՊԱՏՈՒՄԻ ՀՐԱՏԱՊՈՒԹՅՈՒՆԸ անհատի ստեղծագործական
կարողությունների բացահայտման եւ զարգացման հարցադրումն
այսօր ստացել է կենսա-մանկավարժական նշանակություն: Նրա
արդյունավետ լուծումը կախված է մի շարք գործոններից, որոնց
մեջ կարեւորագույն տեղ է գրավում մանկավարժների պատրաստ-
ման գործընթացը: Այն ուղղված է ապագա ուսուցչի մոտ իր գործու-
նեության նկատմամբ ստեղծագործական վերաբերմունք ձեւավորե-
լուն, այսինքն աշխատանքը կազմակերպել այնպես, որպեսզի ու-
սուցման ընթացքում աշակերտները ոչ միայն ձեռք բերեն որոշակի
գիտելիքներ եւ հմտություններ, այլ նաեւ զարգացնեն ստեղծագոր
ծական որոշակի ընդունակություններ: Դրա հետ կապված կարեւոր
է ապահովել կերպարվեստի ուսուցիչների մասնագիտական պատ-
րաստվածությունը, քանի որ հենց ուսուցիչն է առաջին հերթին լու-
ծում աշակերտների գեղարվեստա-ստեղծագործական ընդունա-
կությունների եւ գեղագիտական զարգացման խնդիրները:

<<Նկարիչ-մանկավարժը մի մարդ է, որն անսահմանորեն հրա
պուրված է կյանքով, նրա զարգացմամբ, հիացած է նրա համառութ-
յամբ եւ վրդովված՝ նրա թերություններով, որը ձգտում է իր արվես
տի միջոցով ցույց տալ շրջապատող իրականության մեծ ճշմար-
տությունը, սովորեցնել, օգնել, ուղղել>>:

Այս հանգամանքն էլ հրատապ է դարձնում կերպարվեստի ուսու-
ցիչների մասնագիտական պատրաստվածության որակի բարձրաց-
ման հարցը:

Վերջին տարիներին կատարված հետազոտությունները թույլ են
տալիս ասելու, որ վերոհիշյալ հիմնախնդիրը ղեկավարվող է եւ ու-
նի լայն դաշտ հետազոտություններ ծավալելու համար:

Այս առումով ուսանելի են հայ եւ արտասահմանյան մի շարք հե-
տազոտողների եզրակացությունները եւ ստացած արդյունքները:
Տվյալ խնդրի լուծման նոր փուլ է իրենից ներկայացնում Վ.Ս. Կուզի-
նի, Ե.Վ. Շորոխովի, Ն.Ն. Ռոստովցեւի, Բ.Ֆ. Լոմովի, Ն.Ն. Վոլկովի,

L.Ս. Ներսիսյանի աշխատությունները: Նրանք նշում են, որ կիրա
ռական եւ գեղարվեստական ստեղծագործությունների հիմքում ըն-
կած է իրական գրագիտությունը, որն առարկայի եւ երեւույթի ըն-
կալման եւ վերարտադրման հիմքն է ստեղծագործության յուրա-
քանչյուր փուլում:

Վերջին տարիների կերպարվեստի ձեւատեսական գրականութ-
յան մեջ ճշմարիտ է արտացոլված առաջադեմ ձեւատեսությունների

գիտական հետազոտությունների այն վարկածները, որոնցում
նշվում են ուսանողների ստեղծագործական զարգացման անհրա-
ժեշտությունը կերպարվեստի պարապմունքների ընթացքում: Սա-

կայն տվյալ գիտա-ձեւատեսական հիմնահարցի մշակմանը նվիր-
ված հատուկ աշխատություններ համարյա չկան: Դա բացատրվում
է նրանով, որ երկար տարիներ իշխում էր մի թյուր կարծիք, ըստ որի

ստեղծագործական ընթացքը անկառավարելի է եւ այդ պատճառով
էլ հնարավոր չէ ստեղծագործել սովորեցնելը: Եվ շատ ուսումնասի-

րողներ իրենց աշխատանքները ուղղում էին պատկերի բանական
կողմի հայտնաբերման վրա, բաց թողնելով պատկերի գեղարվես-
տա-ստեղծագործական բացահայտումը: Ահա այստեղից էլ բխում է

առանձին աշխատությունների միակողմ լինելը:
<<Գեղարվեստական ստեղծագործությունը բնության մի կտորն է՝

խառնվածքի բազմանիստի միջով դիտարկված>>:
Վերջին տարիներին որոշ ուղղումներ են արված նման թերության

վերացման համար: Ինչպիսիք են Ն.Ն. Ռոստովցեւի կողմից առա-

ջադրված դրույթները ձեւակերպված առանձին աշխատություննե-
րում: Նրանցում վերանայված են նախկինում թույլ տրված մի շարք
վրիպումներ ու սխալ ձեւակերպումներ

ա. ծրագրում չէր նախատեսված գեղարվեստական
ստեղծագործական կարողությունների եւ հմտությունների
սկզբնական ձեւավորումը, նրա կապը գեղարվեստական
պատկերի հետ,

բ. ապագա մանկավարժ-նկարիչների համար կիրառվում էր

դասավանդման այն ձեւատեսությունը, որը տարածված էր

գեղարվեստական բուհերում, այսինքն հաշվի չէր առնվում
մանկավարժական բուհի յուրօրինակությունը:

Այն, որ մանկավարժական բուհում շատ կարեւոր ոչ միայն զար-
գացնել ուսանողների ստեղծագործական կարողությունները, այլ
նաեւ զինել նրանց հատուկ մանկավարժական եւ հոգեբանական
գիտելիքներով եւ գործնական կարողություններով, որոնք ձեւատե-
սորեն անհրաժեշտ են աշակերտների մոտ գեղարվեստական ստեղ-
ծագործական ընդունակություններ զարգացնելու գործում,

գ. բաց են թողնված դասավանդման ուսուցողական
սկզբունքները, որոնք պետք է օգնեն պարապմունքների ճիշտ
կազմակերպմանը, որի շնորհիվ պետք է հասնել նրանց
գեղագիտական աշխարհայացքի ձեւավորմանը եւ
ստեղծագործական կարողություններն ի հայտ բերելուն:

Գեղարվեստական ստեղծագործության գործընթացը իր մեջ պա-
րունակում է մի շարք հիմնախնդիրներ, սկսած առարկայական աշ-
խարհի ընկալումից, մինչեւ որոշակի գեղարվեստական պատկերի
ստեղծումը: Այդ առումով էլ բուհի նպատակը պետք է լինի՝ առաջ-
նորդվել այնպիսի ուսումնական նմուշաձեւով, որը կհասցնի գլխա-
վոր նպատակին: Պարզ է նաեւ, որ ստեղծագործելու ընթացքի բարդ
կատարողական կողմի տիրապետման, վարպետության, ձեռքի հա-
տուկ ունակության զարգացման համար անհրաժեշտ է դասախոսի
երկարատեւ եւ մանրակրկիտ միասնական, քրտնաջան աշխատան-
քը, որը չի կարող սահմանափակվել միայն ուսումնական պարապ-
մունքներով: Սակայն, ուսանողին զինելով համապատասխան գի-
տելիքներով, կարելի է համոզված լինել, որ նա հետագայում կարող
է ինքնուրույն հաղթահարել իր առանձին թերությունները եւ պատ-
րաստ կլինի աշակերտների գեղարվեստա-գեղագիտական դաստի-
արակության եւ զարգացման ամենաբարդ խնդիրների ստեղծագոր-
ծական եւ լիարժեք լուծմանը:

1. Цит. no: Мерынг Փ. Литературно-критические статьи м. 1934 г., стр. 60

ՀԵՏԱԶՈՏՈՒԹՅԱՆ ԱՌԱՐԿԱՆ - մանկավարժական ինստիտու-
տի գեղարվեստական դաստիարակության ֆակուլտետի առաջի-
նից հինգերորդ կուրսերի ուսանողների ստեղծագործական կարո-
ղությունների ձեւավորումը հորինվածքի ուսուցման միջոցով:

ՀԵՏԱԶՈՏՈՒԹՅԱՆ ԽՆԴՐԱՌՈՒ ԱՌԱՐԿԱՆ Լ գեղարվեստական
դաստիարակության ֆակուլտետի ուսանողների հորինվածքային
կարողությունների զարգացման գործընթացն է՝ որպես մասնագի-
տական պատրաստվածության միջոցի:

ՀԵՏԱԶՈՏՈՒԹՅԱՆ ՎԱՐԿԱԾԸ -
ա. գեղարվեստական ստեղծագործական կարողությունների

ձեւավորման ընթացքը հիմնված է շրջապատող իրականության հու-

զազգացմունքային- տրամաբանական ընկալման վրա, որը ստեղ
ծագործելու ընթացքում կկատարեն տարբեր գործառնություններ:
Փորձը բացահայտում է, որ նկարելու ուսուցման սկզբնական փու-
լում միշտ գլխավոր դերը պատկանում է բանավոր տրամաբանա-
կանին, իսկ զգայական-պատկերայինը կատարում է լրացնող դեր:
Այստեղից էլ կարելի է ենթադրել, որ գեղագիտական գիտելիքների,
կարողությունների եւ հմտությունների իմաստավորված
գիտակցական տիրապետումը կախված է գեղարվեստական ստեղ-
ծագործական կարողությունների ձեւավորվածության աստիճա-
նից: Ստեղծագործական հաջորդ փուլերում էլ գեղարվեստական
պատկերը կունենա զարգացման բարձր աստիճան,

բ. եթե ուսանողների գեղարվեստական ստեղծագործական
կարողությունների ձեւավորման գործընթացում ստեղծվի հուզա-
կան եւ տրամաբանական սկզբունքների համամասնություն, ապա
կերպարվեստի ապագա ուսուցիչների մասնագիտական պատ-
րաստվածության մակարդակը նշանակալիորեն կբարձրանա:

ՀԵՏԱԶՈՏՈՒԹՅԱՆ ՆՊԱՏԱԿԸ - հորինվածքի ուսուցման միջո-
ցով բացահայտել եւ փորձնական ճանապարհով որոշել ստեղծա-
գործական կարողությունների ձեւավորման եւ զարգացման ընթաց-

քը:
6

ՀԵՏԱԶՈՏՈՒԹՅԱՆ ԽՆԴԻՐԸ - մանկավարժական ինստիտուտի
գեղարվեստական դաստիարակության ֆակուլտետի ուսանողների
հորինվածքի ուսուցման ընթացքը:

ՀԵՏԱԶՈՏՈՒԹՅԱՆ ԽՆԴԻՐՆԵՐԸ՝
1. Պարզել գեղարվեստական ստեղծագործության մեջ հորին

վածքի գեղագիտական հնարավորությունները:
2. Գեղարվեստական ստեղծագործության գործընթացում որո-

շարկել հուզական եւ տրամաբանական սկզբունքների մոտավոր
համամասնությունը:

3. Հաստատել գեղարվեստական ստեղծագործության արդ-
յունքի գնահատման չափանիշները, հաշվի առնելով իրական պատ-
կերի յուրահատկությունները:

4. Դրանց հիման վրա ի հայտ բերել գեղարվեստական դաստի-
արակության ֆակուլտետի առաջինից հինգերորդ կուրսերի ուսա-
նողների գեղարվեստական ստեղծագործական կարողությունների
զարգացման իրական հնարավորությունների աստիճանը:

5. Վերլուծել գեղարվեստական ստեղծագործության արդյու-
նավետ ձեւավորման հոգեբանա-մանկավարժական պայմանները:

6. Ստեղծել գիտականորեն հիմնավորված ձեւատեսական հա-
մակարգ (բովանդակություն, ձեւատեսություններ, միջոցներ) առա
ջինից հինգերորդ կուրսերի ուսանողների մասնագիտական պատ-
րաստվածության բարձրացման համար:

7. Դրա հիման վրա մշակել ստեղծագործական կարողություն-
ների ձեւավորման կատարելագործման ձեւատեսական հանձնա-
րարականներ:

ՀԵՏԱԶՈՏՈՒԹՅԱՆ ՁԵՎԱՏԵՍՈՒԹՅՈՒՆՆԵՐ ԸՆՏՐԵԼԻՍ հաշվի
են առնվել աշխատանքի նպատակը, խնդիրները, խնդրո առար-
կան: Օգտագործվել են ՀԵՏԵՎՅԱԼ ՁԵՎԱՏԵՍՈՒԹՅՈՒՆՆԵՐԸ՝

1. Տեսական եւ ձեւատեսական գրականության վերլուծութ
յուն:

2. Մանկավարժական եւ գեղարվեստական բուհերի, ուսում-
նարանների ուսանողների գեղարվեստի ուսուցման փորձի ուսում-

7

նասիրությունը:
3. Առաջինից հինգերորդ կուրսերի ուսանողների հետ տար-

վող ուսումնական գործընթացի փորձնական աշխատանքը:

ՀԵՏԱԶՈՏՈՒԹՅԱՆ ԳՈՐԾՆԱԿԱՆ ՆՇԱՆԱԿՈՒԹՅՈՒՆԸ - Տվյալ
աշխատանքի արդյունքները ցույց տվեցին գեղարվեստական պատ-
կերի բացահայտման ձեւատեսական-գիտական հարցադրումները,
կանոնավորել նոր ձեւատեսական դրույթները, որոնք կապված են
ուսանողների ստեղծագործական ընդունակությունների զարգաց-
ման հարցադրման հետ:

Հիմնահարցի տեսական մշակման հիման վրա առաջարկված է
ձեւատեսական հանձնարարականների մի համակարգ, որոնցով
պետք է առաջնորդվել դասավանդելու ուսանողներին, հաշվի առնե-
լով ուսումնական ծրագրի բարդացումը առաջինից մինչեւ հինգե-
րորդ կուրս:

ՀԵՏԱԶՈՏՈՒԹՅԱՆ ԳԻՏԱԿԱՆ ՆՈՐՈՒՅԹԸ կայանում է նրանում,
որ մանկավարժական բուհում, կերպարվեստի ուսուցման գործըն-
թացում առաջարկվում է գիտականորեն հիմնավորված համակարգ,
որում արդյունավետորեն մշակված են գնահատման չափանիշները,
որոշվում է հուզական եւ տրամաբանական սկզբունքների համա-
մասնությունը:

ՆԵՐԴՐՈՒՄԸ - Ատենախոսության ՀԻՄՆԱԿԱՆ ԴՐՈՒՅԹՆԵՐԸ գործ-
նականորեն իրականացվել են գեղանկարի եւ հորինվածքի ուսում-

նական ծրագրերում, ձեւատեսական հանձնարարականների մեջ:
Տեսական նյութը ներդրվել է գեղանկարի եւ հորինվածքի դասա-

խոսության դասընթացի մեջ: Հետազոտման արդյունքները կարող
են ծավալուն ձեւով օգտագործվել գեղարվեստական բուհերի, ու-
սումնարանների, մանկական գեղարվեստական դպրոցների ուսում-

նական գործընթացում, որտեղ գեղարվեստական ստեղծագործութ-
յունների կարողությունների ձեւավորման եւ սովորողների ստեղծա-
գործական ընդունակությունների զարգացման հիմնահարցը շատ
սուր է դրված:

8

ՊԱՇՏՊԱՆՈՒԹՅԱՆ ԵՆ ՆԵՐԿԱՅԱՑՎՈՒՄ ՀԵՏԵՎՅԱԼ ԴՐՈՒՅԹՆԵՐԸ
1.Մասնագիտական պատրաստվածության բնագավառում հո-

րինվածքային կարողությունների զարգացման գործընթացը ու-
սումնա- դաստիարակչական գործընթաց է եւ կարեւոր դեր ունի
մանկավարժ-նկարիչների գեղարվեստական ստեղծագործական
գործընթացում: Այդ խնդիրների ամբողջական լուծումը հնարավոր է
միայն դասախոսի ղեկավարությամբ՝ պարբերաբար եւ հաջորդա-
կանությամբ իրականացվող ուսուցման պայմաններում:

2. Ուսումնական պարապմունքների համակարգի, հորինվածքի
նոր առաջադրանքների համակարգի ստեղծում: Մասնագիտական
պատրաստվածության համար բոլոր բաղադրամասերի վերլուծութ-
յուն, կատարողական մակարդակի ձեւավորում եւ զարգացում:

3. Հորինվածքի ուսումնական պարապմունքների համակարգի
գիտամանկավարժական հիմունքները, որոնք կարող են ապահովել
մասնագիտական պատրաստվածության բավարար գործընթաց,
ընդգրկելով գեղարվեստական ստեղծագործության հիմնական
սկզբունքները, ուսուցման ժամանակակից ձեւատեսությունները,
ապահովելով ԲՈՒՀ-Ի եւ դպրոցի միջեւ կենսական շարունակական
կապը:

ԱՏԵՆԱԽՈՍՈՒԹՅԱՆ ԿԱՌՈՒՑՎԱԾՔԸ- Աշխատանքը բաղկացած
է ներածությունից, երկու գլխից, եզրակացությունից, հավելվածից
եւ գրականության ցանկից: Աշխատանքի ծավալը կազմում է 150 մե-
քենագիր էջ:

ՀԵՏԱԶՈՏՈՒԹՅԱՆ ՀԻՄՆԱԿԱՆ ԲՈՎԱՆԴԱԿՈՒԹՅՈՒՆԸ

Ներածությունում հիմնավորվում է հետազոտվող պատումի հրա
տապությունը, ձեւակերպվում են նպատակն ու խնդիրները: Բնու-
թագրվում են հետազոտության առարկան, ձեւատեսական հիմքերը,
խնդիրները, ձեւատեսությունները եւ փուլերը, բացահայտվում եւ
հիմնավորում են գիտական նորույթը, հետազոտման գործնական
նշանակությունը, ստացված արդյունքների ու եզրակացությունների
հավաստիությունը:

Առաջին գլխում բացահայտվում է հորինվածքի գեղարվեստա-
կան առանձնահատկությունները, որպես իրականության առարկա-
յական արտացոլման ձեւ: Նեղ հասկացությամբ՝ ամբողջական
առարկայի, երեւույթի որոշակի պատկերը, որը գիտակցության մեջ
ձեւավորվում է տպավորությունների, ընկալումների հետեւանքով:

Մենք գտնում ենք, որ հորինվածքը գեղարվեստական ստեղծա-
գործության ընկալման ընթացքի բացահայտման բովանդակալից
գործոնն է: Որովհետեւ գեղարվեստական ստեղծագործության որ-
պես միասնական ամբողջականություն ընկալումը կախված է այն
բանից, թե ինչպես եւ ինչ հերթականությամբ է դիտողը ընդունում եւ

գիտակցում նկարում պատկերացված առանձին մասնիկները:
Գեղանկարի մեջ առանձնապես հորինվածքի հոգեբանական գոր

ծոնները հաստատում են, որ դիտողի կողմից ստեղծագործական
ընկալման ընթացքը կախված է պատկերում տիրող պարբերակա
նությունից: Այդ կախվածությունը առաջին հերթին արտահայտվում
է դիտողի հայացքի տեղաշարժումից: Գեղանկարչական ստեղծա
գործության գեղագիտական ընկալման հաջորդականությունից է
կախված այդ ստեղծագործության հուզազգացմունքային ազդե-
ցությունը դիտողի վրա:

Հորինվածքը ամբողջապես է ձեւավորվում միայն առարկայի
էության ընկալման վրա ուղղված ենթակայի գործունեության դեպ-
քում: Ցանկացած իմացություն սկսվում է առանձին, կամ մի խումբ
առարկաների ընկալումից: Հետագայում գալիս է մի նոր փուլ,
առանձնացվում է առարկայի կառուցվածքը, որոշվում են նրա մաս-
նիկների միջեւ եղած հարաբերությունները, գիտակցվում է առար-
կայի կապը ոչ տեսանելի, սակայն իրականում գոյություն ունեցող
երեւույթի կամ գործընթացի հետ: Ավելի լայն իմացության հնարա-
վորությունը կախված է այն բանից, թե դիտողը առարկայի մեջ ինչը
կառանձնացնի որպես հիմնականը:

Առանձնացնելով գլխավորը, դիտողը ընկալում է երեւույթների
առանձին կողմերը, հետեւողականորեն անցնելով մյուս կողմերի
վրա: Նման պայմաններում ձեւավորվող պատկերը դառնում է իրա-
կանության ընկալման միջոց:

Գեղարվեստական պատկերը առարկայական իրականության

արտացոլման յուրահատուկ ձեւ է: Այդ պատճառով էլ գեղարվես
տական կերպարի ձեւավորումը կապված է առարկայական եւ մաս-
նակի գործոնների միասնությունից:

Առարկայականը ի հայտ է գալիս մարդու գիտակցությունից ան-
կախ գոյություն ունեցող իրականությունից, իսկ մասնակին կապ-
ված է նկարչի հուզապատկերային ընկալման, նրա աշխարհայաց-
քի, վարպետության մակարդակի հետ: Որպեսզի գեղարվեստական
կերպարի ձեւավորման ընթացքը լինի արդյունավետ եւ համապա-
տասխանի ընկալվող ձեւանմուշին, առարկայի մասին կերպարային
եւ տրամաբանական տեղեկատվությունը պետք է լրացնեն միմյանց
առարկայի ընկալման գործընթացում:

<<Առաջին, հին շրջանի ակտիվ մտածողները գեղեցիկը դիտում
էին իբրեւ ինչ որ առարկայական, տիեզերքին ներհատուկ մի բան:
Նրանց համար տիեզերքը կանոնավորության, կարգավորության,
ներդաշնակության, մասերի համամասնության մարմնացում էր>>:1

Գեղարվեստական կերպարի ձեւավորումը հնարավոր չէ առանց
գեղագիտական ընկալման եւ շրջապատող իրականության առար
կաների եւ երեւույթների գնահատման, ինչպես նաեւ առանց կեր
պարվեստի ստեղծագործությունների գնահատման:

Այդ գնահատումը հիմնվում է ոչ միայն նկարչի գեղագիտական
հայացքների վրա, նաեւ որոշակի պատմական ժամանակաշրջանի
գեղագիտական սկզբունքների:

<<Գեղեցկությունը բնության մեջ, գեղեցիկ իրն է, իսկ գեղեցկութ
2յունը արվեստում՝ գեղեցիկ պատկերացումն է իրի մասին>>:

Շրջապատող առարկաները եւ երեւույթները գեղագիտորեն գնա-
հատվում են մարդու կողմից այնքանով, որքանով նա տեսնում է
նրանց գեղեցկությունը եւ կատարելությունը: Այդ պատճառով էլ
մանկավարժը նկարի համար ձեւանմուշի դրվածքը դնելու համար
պետք է հաշվի առնի նրա զգացմունքային ազդեցությունը կերպարի
ձեւավորման վրա:

Նախեւառաջ անհրաժեշտ է,որպեսզի ընկալվող առարկան ամ-

1 м. О сомиков. Что инупа M.,1976 г. сmp. 5
2. Кант. Сочинение, m. 5, cmp. 327

բողջությամբ հույզեր առաջացնի, օրինակ ձեւանմուշը ընկալվի որ
պես քնարական, ողբերգական, հերոսական եւ այլն: Դրա համար
անհրաժեշտ է համատեղել դրվածքի պատումային ուղղվածությու-
նը ձեւանմուշի բնույթի հետ, նրա լուսավորվածության, երանգայ-
նության, գունային հակադրության հետ եւ այլն:

Գեղարվեստական պատկերի ձեւավորման համար առաջնային
նշանակություն ունեն գեղագիտական ընկալման երեք տեսակետ

1.Պատկերվող առարկաների գեղագիտական ընկալում:
2.Ստեղծվող պատկերի գեղագիտական ընկալում:
3.Կերպարվեստի ստեղծագործությունների գեղարվեստական

կերպարի գեղագիտական ընկալում:
Գեղագիտական ընկալման այս երեք տեսակներն էլ շատ կարե-

լոր է հաշվի առնել մանկավարժական եւ ձեւատեսական հարցեր
լուծելու ընթացքում:

Կարեւոր մանկավարժական խնդիրը կայանում է այն բանում, որ-
պեսզի գեղարվեստական ուսուցման ընթացքում առավելագույն
չափով զարգացնել հուզականության բոլոր ձեւերը, քանի որ ար-
տաքին աշխարհից ստացվող հույզերի հարստությունն ու միաս-
նությունը ապահովում է ընկալման կերպարի հարստությունը եւ մի
ասնությունը:

Գեղանկարի մեջ այդ ընթացքը տեղի է ունենում հետեւյալ կերպ.
երբ նկարիչը ընկալում է ձեւանմուշը նկարելու համար, նախեւառաջ
նրա մոտ ձեւավորվում է ձեւանմուշի զգացմունքային կերպարը, որը
դեռ կապված չէ որոշակի կերպարային նյութի հետ: Հաճախ հորին-
վածքի զգացմունքային երանգավորվածությունը այնքան ազդեցիկ
է լինում ընկալման վրա, որ սկսնակ նկարիչը բավարար չի պատկե-
րացնում կերպարի ամբողջ բարդ կառուցվածքը, սակայն ձգտում է
պատկերավոր գործողությունների: Եվ այստեղ անհրաժեշտ է դա-
սախոսի ճիշտ, ժամանակին օգնությունը: Մանկավարժը զգացմուն-
քային ընկալման համապատասխան ուղղվածություն է տալիս եւ
նույն նյութին անդրադառնում է մի քանի անգամ, ամեն անգամ նոր
խնդիրներ դնելով նկարողի առջեւ:

Օրինակ՝ կենցաղային իրերով իրանկար, ծաղիկներով իրանկար,
մրգերով եւ բանջարեղենով իրանկար եւ այլն նկարելու ժամանակ

դասախոսը նկարողի առջեւ դնում է տարբեր խնդիրներ, որոնց լուծ
ման միասնությունը ապահովում է հորինվածքի գեղարվեստական
կերպարի ստեղծումը:

Ընկալման մեջ հորինվածքի ձեւավորումը շատ բարդ գործընթաց
է, որը իր մեջ պարունակում է ետնապատից առարկաների առանձ-
նացումը, համամասնությունների գնահատումը, լուսավորվածութ-
յունը, առարկան կազմող մանրամասների պարզումը, առարկայի
համեմատումը մի շարք առարկաների հետ եւ այլ տրամաբանական
գործողություններ: Այդ պատճառով էլ գեղանկարչության մեջ հա-
տուկ կարեւոր մանկավարժական նշանակություն է ստանում ուսա-
նողների գործունեության ճիշտ ուղղվածությունը դասախոսի կող-
մից:

Այդ ամենը նկարագրված է աշխատության երկրորդ գլխում:
Կերպարի ձեւավորումը ընկալման մեջ հնարավոր է միայն այն

դեպքում, երբ ոււսանողն արդեն տիրապետում է նկարչության գործ-
նական գիտելիքների եւ հմտությունների պատկերելու հնարավոր
ձեւերի: Հոգեբանները գտնում են, որ լիարժեք ընկալումը չի կարող
անցնել առանց երեւակայության, որը ընկալվող առարկայի կերպա-
րի ձեւավորման կարեւոր միջոցն է: Տեսողական կերպարի ձեւավո-
րումը կատարվում է գեղարվեստական երկերի վերլուծության եւ
հորինվածքային ձեւերի փոխներգործության հիման վրա: Այդ ամե-
նը նպաստում է պատկերման կերպարների ձեւավորմանը: Պատկե-
րացումը իրականության ընկալման համադրված ձեւն է: Նրա մեջ է
մտնում այն ամենը, ինչ մարդը գիտի առարկայի, երեւույթի մասին:
Այդ պատճառով էլ այն դառնում է զգացողական ընկալման վերջնա-
կան փուլ եւ գեղարվեստական կերպարի ձեւավորման հիմք:

Գեղանկարում պատկերման կերպարների ձեւավորումը կատար-
վում է մտապատկերներով եւ հիշողությամբ, նկարելու հատուկ
առաջադրանքների ներդրման միջոցով: Արդյունավետ է այն նկար-
չությունը, որի մեջ պատկերման կերպարը ամրապնդվում է զգաց-
մունքային գործընթացով:

Օրինակ՝ <<Թռչողին>>, <<Սուզվողին>>, <<Աշխատանք կատարո-
ղին>> պատկերացումով նկարելու ժամանակ ուսանողները պետք է
ոչ միայն պատկերացնեն բնատիպարին որոշակի շարժման մեջ, այլ

նաեւ իրենց մոտ մի շարք նման հույզեր առաջացնեն:
Եթե մտապատկերը հոգեբանների կողմից դիտվում է որպես ունե-

ցած ընդհանուր զգացումների եւ ընկալումների աշխուժացում,
ապա պատկերացումը մտածողական գործունեության ստեղծման
ընթացք է: Նոր կերպար ստեղծելու համար անհրաժեշտ է զերծ մնալ
մի շարք մանրամասերից, որոնք բնորոշ են կերպար ստեղծող պատ
կերացումների համար: Պատկերացման մեջ ստեղծված ընդհանուր
կերպարը առանձին մասերով հարստանալու կարիք է ունենում, ին-
չը եւ ստիպոււմ է նկարողին որոնել միջոց արդեն որակապես նոր
պատկերացումների համար: Այդ փուլում նկարողը նորից է ուսում-
նասիրում ձեւանմուշը բնապատկերից տարբեր նկարներ կատարե-
լով եւ հիմնվելով պատկերացման վրա: Պատկերացումը յուրա-
քանչյուր ստեղծագործության անհրաժեշտ մասնիկն է, պատկերա-
ցումների կերպարների պաշարը հեշտացնում են նկարելու ընթաց-
քը:

Առաջին գլխում ընդգծվում է, որ գեղարվեստական կերպարը աշ-
խարհի արտացոլումն է ստեղծագործական գործընթացի գեղան-
կարի միջոցներով:

Ուսուցման ժամանակ մանկավարժը պետք է նկարողին հորին-
վածքի ստեղծման համար ճիշտ ուղղություն տա, հասնելով նրա գե-
ղարվեստական արտահայտչականությանը: Եվ այդ դեպքումկարե-
ւոր է հիշել, որ ոչ մի գեղարվեստական կերպար չի կարող ձեւավոր-
վել առանց նկարչության տարրական օրենքների, հորինվածքի, գե+
ղանկարի իմաստավորման տիրապետման:

Հորինվածքի ստեղծումը միասնական գործընթաց է:
Երկրորդ գլխում տարբեր կուրսերի ուսանողների հետ փորձնա-

կան աշխատանքների հիման վրա պարզաբանվել են ուսանողների
կողմից ընկալման անհատական հատկությունները: Այստեղ նաեւ
բացահայտվում եւ բնութագրվում են նկարելու ընթացքում ուսա-
նողների կողմից կատարած սխալները:

Նման հարցերի լուծման ժամանակ մենք ելնում էինք այն դրույ-
թից, որ հորինվածքը դա մի ամբողջականություն է, որն ունի կա-
ռուցման եւ զարգացման որոշակի օրինաչափություններ: Գեղան-
կարում նրա ձեւավորման աստիճանը որոշելու համար անհրաժեշտ

է նախեւառաջ որոշել ճանաչողական հատկությունների խումբը:
Դրանք են, կերպարի հորինվածքային կառուցվածքը, պատկերման
առարկայականությունը, կերպարի եւ առարկայի միջեւ եղած նմա-
նությունը, կերպարի արտացոլման գեղանկարչական միջոցները
(գույնը, երանգը):

Հետազոտության մեջ դրանք ոչ միայն մանրամասնորեն բացա-
հայտվում են, նաեւ տրվում է նրանց ուսուցման ձեւատեսությունը:
Հիմնվելով դրանց վրա առաջինից հինգերորդ կուրսերի ուսանողնե-
րի մոտ փորձնական աշխատանք կատարելիս մենք կարողացանք
բնօրինակից նկարելու ժամանակ հայտնաբերել սխալները, որոշել
տարբեր կուրսերի ուսանողների կողմից ձեւանմուշի գեղարվեստա-
կան կերպարային ընկալման աստիճանը:

Աշխատության մեջ մանրամասն նկարագրված է այդ փորձնա-
կան աշխատանքի ձեւատեսությունը եւ ընթացքը, կատարված են
եզրակացություններ, որոնք հիմք են ծառայում գեղանկարչական
գեղարվեստական հորինվածքի ձեւավորման ձեւատեսության
գործնական մշակման համար:

Հորինվածքի փուլային ձեւավորման ձեւատեսությունը ավելի
նպատակահարմար է այն ուսանողների համար, որոնք ունեն հուզա
պատկերային ընկալում: Առաջին պատկերման ժամանակ հորին
վածքի ձեւավորումը սկսվում է ավելի պարզ հատկանիշներից, շատ
դեպքերում էլ պատկերման իմաստը ոչ բավարար բնութագրող: Այս
պահին դեռ բացակայում է ձեւանմուշի ամբողջականացված իմաս-
տավորումը, չնայած որ նկարողը ձգտում է այդ անկայուն կերպարը
մարմնավորել նյութի մեջ: Այստեղ կարեւոր մանկավարժական խն-
դիր է կարողանալ չժխտելով հուզմունքայինը, սովորողների գոր-
ծունեությունը ուղղել պատկերվող առարկայի համակողմանի ճա-
նաչմանը եւ կերպարվեստային գործունեության իմաստավորմանը:
Դրա համար սովորողներին պետք է պատկերվող առարկայի նկատ-
մամբ ձեւավորել մի քանի տեսակետ, որպեսզի նրանց սովորեցնել
ընտրել ավելի նպատակահարմարը: Ինչքան խոր եւ բազմակողմա-
նի ուսումնասիրված լինի ընկալվող առարկան, այնքան ավելի բնօ-
րինակին մոտ կլինի նրա կերպարը, քանի որ սովորողի հուզական
վիճակը լիարժեքավորում է ընկալման ողջ ընթացքը: Մյուս կողմից,

երբ մտածողությունը ընդգրկվում է զգացողական ընկալման մեջ,
ապա նշանակալիորեն հարստացնում է ձեւավորվող կերպարը եւ
նպաստում է պատկերման հիմնական ձեւերի տիրապետմանը եւ
նկարի կառուցվածքային տարրերի հայտնաբերմանը: Այդ պատճա-
ռով էլ դեռ առաջին կուրսից զգացողական ընկալումը զարգացնող
աշխատանքը պետք է համատեղել նախնական գիտելիքների, կա-
րողությունների եւ հմտությունների ձեւավորման հետ: Ուրեմն գե-
ղանկարչական հորինվածքի ձեւավորման ձեւատեսությունը պետք
է մշակվի հարթության վրա կերպարի ընկալման, մտապատկերի,
գեղարվեստական արտացոլման հիման վրա:

Ընկալման շարժունությունը ենթադրում է առարկաների համեմա-
տումը եւ հակադրումը, որի ընթացքումկատարվում է ինչպես շար-
ժողական, այնպես էլ գեղարվեստա-հորինվածքայ ընդհանրա-
ցումներ:

Երկարատեւ առաջադրանքներում այդ ընդհանրացումները ար-
տացոլվում են շատ ցայտուն եւ բացահայտվում են նույնիսկ առանց
հատուկ պայմանների եւ առաջադրանքների: Նկարելու ընթացքում
այդ ընդհանրացումները ենթարկվում են իմաստավորման, այսինքն
կատարվում է հորինվածքի եւ նրա մասին պատկերացման միջեւ
եղած հարաբերությունների զարգացման գործընթացը: Որովհետեւ
հորինվածքից գլխավորը առանձնացնելու համար անհրաժեշտ է ոչ
միայն երկրորդականի ընդհանրացումը, այլ նաեւ գլխավորի վրա
ուշադրությունը կենտրոնացնելու կարողությունը:

Եվ այստեղ հնարավոր չէ բավարարվել առանց պատկերային
մտածողության, քանի որ բնօրինակից կատարված նկարը ստեղծ-
վում է նույն սկզբունքներով, ինչ առանց բնօրինակի նկարը: եվ եթե
սովորողները լավ են պատկերացնում հորինվածքը, ուրեմն այն կա-
րող է ստանալ գեղարվեստական մարմնավորում:

Աշխատության երկրորդ մասը նվիրված է այն հարցերի պարզա-
բանմանը, որոնց հիման վրա առաջինից հինգերորդ կուրսերի ուսա-
նողների մոտ պետք է ձեւավորվեն գեղարվեստական կերպարի
ստեղծման բարդացող ունակությունները:

Հորինվածքային սկզբնական կարողությունները եւ հմտություն-
ները ուսանողները ձեռք են բերում իրանկարներ, բնանկարներ, դի-

մանկարներ, մարմնաձեւեր պատկերելու ընթացքում: Նկարելու այդ
փուլում գիտելիքների, կարողությունների եւ հմտությունների ձեւա-
վորումը սերտորեն կապված է պատկերվող առարկայի պատկերա-
յին ընկալման հետ: Ուսանողը նախկինում ձեռք բերած գիտելիքնե-
րի հիման վրա իր մեջ է ձեւավորում պատկերվող առարկաների
ավելի վառ պատկեր, տալիս է գեղեգիտական գնահատական եւ
գտնում նրանց նյութական մարմնավորման ավելի տրամաբանա-
կան ձեւեր: Այս դեպքում առաջադրանքի վրա աշխատելը համա-
տեղվում է գեղարվեստական պատկերի ստեղծման հետ:

Որեւէ հորինվածք ստեղծելու ժամանակ նկարիչը պետք է հասնի
ոչ միայն առարկայի ձեւի ճիշտ արտացոլմանը, այլ նաեւ ներկայաց-
նի հենց այդ պատկերի յուրահատկությունը: Այլ խոսքով, իրանկարի
պարզ առարկաների պատկերման ժամանակ անհրաժեշտ է հասնել
նրանց իրական վառ արտահայտչականությանը: Նույն սափորը
անհրաժեշտ է նկարել իմաստավորված, զարգացնել ձեւի զգացո-
ղությունը, ստուգել, թե որքանով է այն ընկալվել եւ վերարտադրվել:
Եվ դրա համար անհրաժեշտ է ավելի շատ զննել բնօրինակը եւ հա-
մեմատել իր պատկերածի հետ: Անընդհատ պետք է համեմատել
բնօրինակը պատկերվածի հետ եւ հասնել առավել նմանությանը:

Դասախոսը պետք է լավ պատկերացնի, որ ուսանողի յուրաքանչ-
յուր գործողությունը պահանջում է ծրագրավորված ղեկավարում:

Իրանկարներից, այլ պարզ հորինվածքներից դիմանկարին անց-
նելու հետ փոխվում է նաեւ ձեւատեսական ներգործությունների
բնույթը:

Հենց ինքը ձեւանմուշը իր մեջ պետք է պարունակի այս կամ այն
կերպարը, որն ընդունակ է գրավել նկարչին: Օրինակ -մի հանձնա-
րարություն կատարելու ժամանակ կարելի է տալ մռայլ վիճակի բա
ցահայտման ուղղվածություն, մեկ ուրիշի ժամանակ օգտակար է
արտահայտել զվարթ վիճակ, կարելի է դնել նաեւ խնդիր, ինչպիսին
է զայրացած զինվորի, մտախոհ մարզիկի, նոր հայտնագործությու
նից հիացած գիտնականի կերպարի արտացոլումը եւ այլն:

Անշուշտ, առանց դիմանկարի կառուցվածքի կազմախոսական
յուրահատկությունների իմացության, առանց ծավալային ձեւի կա
ռուցվածքային ուսումնասիրության, առանց այս կամ այն վիճակը

արտահայտող դիմախաղի ուսումնասիրության հնարավոր չէ խոսել
մարդու համոզիչ կերպարի մասին:

Այդ պատճառով էլ դասախոսը պետք է սովորողների ուշադրութ-
յունը հրավիրի հենց այսպիսի պահերի վրա, որոնք էլ կդառնան դի
մանկարի բաղկացուցիչ մասերը: Հարկավոր է թղթի վրա կատարել
մի շարք դիմանկարներ տարբեր դիտակետերից: Ապա դասախոսը
առաջարկում է պատկերացմամբ նկարել այն ամենը, ինչ որ ուսանո-

ղը կարողացել է տեսնել ձեւանմուշի մեջ, իսկ հետո նոր վերադառ-
նալ բնօրինակին որոշակի հարցերով, որոնք կպարզեն որոշ պատ-
կերային բնութագրեր եւ կերտողական հանգույցներ:

Օրինակ սովորողներից շատերը բավականին ճիշտ են որոշում
աչքի կառուցվածքը, միայն անմիջապես բնօրինակից: Դրա հետ
մեկտեղ նրանք դժվարանում են արտահայտել նույն աչքի հայացքը
(ահեղ, ուրախ, քնքուշ, խելացի, անմիտ եւ այլն), այն ինչը դիմանկա-
րի կերպարի էությունն է: Ղեկավարի կողմից պատկերվող կերպարի
լիարժեքացումը տվյալ դեպքում թույլ կտա նկարողներին հաջո-
ղությամբ լուծել այդ խնդիրը: Այդպիսով, գեղանկարը դա շրջակա
իրականության ընկալման եւ արտացոլման հատուկ ձեւ է, քանի որ
ընկալման արդյունքները արտահայտվում են գեղարվեստական
պատկերներում, որոնք արտացոլում են շրջապատի իրականությու
նը աշխարհայացքի որոշակի գեղագիտական տեսանկյունից:

Բացի այդ, գեղարվեստական պատկերի հետ է կապվում արվես-
տի ընդունակությունը իրագործելու իր յուրահատուկ դերը դիտո-
ղին պատճառել խորը գեղագիտական հաճույք, նրա մեջ նկարիչ
արթնացնել, որն ընդունակ կլինի ստեղծել գեղեցիկի օրենքներով
կյանքի կոչելով գեղեցկությունը: Հենց դրանում է գեղարվեստական
պատկերի ներգործության բարոյական, դաստիարակչական դերը:
Եվ որքան կատարելագործված լինի պատկերը այնքան ավելի մեծ
նշանակություն կունենա նա ընկալող մարդու համար: Հետեւաբար,
նկարիչ-մանկավարժի առջեւ դրված է կարեւոր մի խնդիր՝ իր
վարպետության մասնագիտական պատրաստվածության եւ
կատարելագործման խնդիրը: Մանկավարժը պետք է ոչ միայն ինքը
դիտատեսանանորեն պատրաստվա լինի գեղարվեստական պատ
կերի էությունը հասկանալուն, այլեւ պետք է կարողանա հասցնել

ուսանողին այն փաստը, որ գեղարվեստական կերպարը նկարե-
լու ընթացքում նկարողը հետեւողականորեն ընկալում է առարկա-
յական իրականությունը՝ անցնելով նրա ըմբռնման ավելի բարձր
մակարդակի: Սովորեցնել կարելի է միայն այն, ինչինինքդ ես տիրա-
պետում: Այն ուսուցիչը, որը չունի գեղարվեստական պատկերի վե-
րաբերյալ տեսական խորը գիտելիքներ, որը գործնականորեն չի
տիրապետում գեղանկարչահորինվածքային մարմնավորմանը, չի
կարող փոխանցել ուրիշներին պատկերավորման գեղարվես-
տա-պատկերային հիմունքները:

Մանկավարժական կարեւոր խնդիրներից մեկն այն է, որ նկարի
ուսուցման ընթացքում սովորողին ոչ միայն տալ տվյալ առարկայից
որոշակի գիտելիքներ, նաեւ լիարժեքավորել մարդու ներթաքուն
ստեղծագործական հնարավորությունները: Մանկավարժը պետք է
ոչ միայն կազմակերպի ուսանողների կողմից առարկայի ճիշտ ըն-
կալումը, այլեւ տա ձեւատեսական ուղղվածություն այն բանի հա-
մար, թե ինչպես եւ ինչ հաջորդականությամբ ընկալել ձեւանմուշը:

Մանկավարժը պետք է իմանա արվեստի ուսուցման մեջ կենտրո-
նական տեղը պետք է զբաղեցնի գեղարվեստական պատկերի ձե-
ւավորումը, սակայն նրա ձեւավորումը հնարավոր չէ առանցճշգրիտ
պատկերման կարողությունների եւ հմտությունների տիրապետման:
Գեղանկարչական գիտելիքների, կարողությունների եւ հմտություն-
ների գիտակցական տիրապետման մակարդակը կախված է գեղար-
վեստական պատկերի ձեւավորման աստիճանից: Մյուս կողմից էլ
պատկերավորման գիտելիքները, կարողությունները եւ հմտություն-
ները բարձրացնում են գեղարվեստական պատկերը մի նոր, ավելի
բարձր աստիճանի:

Գեղարվեստական կերպարի ձեւավորումը հնարավոր է լինում
միայն այն ժամանակ, երբ հաստատվում են որոշակի կողմնորոշիչ-
ներ, որոնք թույլ են տալիս պատկերավորման ընթացքի մեջ ներդնել
գիտելիքների, կարողությունների, հմտությունների մի համակարգ:
Այդ համակարգը օգնում է սովորողներին ձեռք բերել պատկերավոր-
ման փորձ, որը կուտակվել է տարբեր սերունդների նկարիչների
կողմից: Նոր պատկերավորման գիտելիքների ձեռքբերումը պահան-
ջում է ուսանողներից մտավոր մեծ լարվածություն, լուրջ ստեղծա-

գործական աշխատանք, նույնիսկ այն դեպքում, երբ տեսականորեն
ամեն ինչ թվում է հասարակ եւ հայտնի: Այսպես, առաջին կուրսե+
րում ձեռք բերելով եւ զարգացնելով նկարչական տարրական կարո
ղությունները եւ հմտությունները, նկարիչը պետք է իմանա, որ հո-
րինվածքի ձեւավորման իմացությունը դա ավելի բարդ ձեւանմուշի,
մարդու կերպարի հետ աշխատելու անհրաժեշտ փուլն է, հետեւա-
բար, ձեւատեսությունը պետք է ուղեցույց լինի ուսանողների համար
գիտելիքների, կարողությունների, հմտությունների ստեղծագործա-
կան օգտագործման հարցում եւ ոչ թե անգործուն նմուշներ անի:

Մանկավարժը պետք է որոշի ձեւատեսության ուղղվածությունը:
Գեղանկարչությունից հորինվածքի կազմակերպման հիմունքնե-

րի իմացությունը թույլ կտա ուսանողներին իրենց հետագա աշխա-
տանքների մեջ առավել ստեղծագործական մոտեցում ցուցաբերել
կերպարվեստի պարապմունքներին աշակերտների ստեղծագործա-
կան ընդունակությունների զարգացման հիմնախնդիրներին: Դա
նաեւ հնարավորություն կտա իրենց ստեղծագործական գործունե-
ության ժամանակ զերծ մնալ ձեւամոլությունից, որն անտեսում է
գեղարվեստական ստեղծագործության գաղափարական բովան-
դակությունը եւ ուշադրություն է դարձնում միայն ձեւի վրա աշխա
տելուն, ինչպես նաեւ բնագրականությունից, որը բացասում է ար-
վեստում գաղափարա-գեղագիտական գնահատումը, կյանքի երե-
ւույթների արտացոլումը եւ իրականության գեղարվեստական ընդ-
հանրացումը:

ՀԵՏԱԶՈՏՈՒԹՅԱՆ ԸՆԹԱՑՔՈՒՄ ՍՏԱՑՎԱԾ ԱՐԴՅՈՒՆՔՆԵՐԻ
ՎԵՐԼՈՒԾՈՒԹՅՈՒՆԸ ԹՈՒՅԼ ՏՎԵՑ ՇԱՆԳԵԼ ՀԵՏԵՎՅԱԼ
ԵԶՐԱԿԱՑՈՒԹՅՈՒՆՆԵՐԻՆ:

1. Սկզբունքորեն հնարավոր է հորինվածքի ուսումնական պարապ-
մունքների միջոցով ազդել ուսանողների գեղագիտական զարգաց-
ման վրա: Այդպիսի ազդեցությունը արտահայտվում է հետեւյալով՝

ա. Ուսանողների մոտ իրականության նկատմամբ շահագր-
գիռ ու գնահատող վերաբերմունքի ի հայտ գալով,

բ. Ուսանողների ստացած գեղարվեստական, հետաքրքիր
տպավորությունների շրջանակի ընդլայնումով,

Գ. Աշխատանքի խնդիրները ինքնուրույն որոշելու եւ հետա-
գա շարժման հեռանկարի որոշման կարողության աճը,

դ. Գեղարվեստական ժառանգության առավել խոր եւ նույ
նականորեն ըմբռնումով:

2. Ուսանողների հորինվածքի ուսուցումը պետք է հնարավորութ-
յուն տա արտահայտելու սեփական գեղագիտական ապրումները:
Ուսանողների ստեղծագործությունները, որոնք աշխարհաճանաչո
ղության արդյունք լինելով կարող են հաղորդակցման եւ գեղագի
տական նոր ապրումների աղբյուր հանդիսանալ: Արվեստի գործեր
ստեղծելու գործունեությանն ուղղված պարապմունքները ձեւավո-
րում են պահանջ վերականգնելու իրականությունն ըստ <<գեղեցի-
կի օրենքների>>:

3. Հորինվածքի դասավանդման ձեւատեսության տարբեր համա-
կարգերը, բոլորովին տարբեր արդյունքներ են տալիս գեղագիտա
կան դաստիարակության եւ ստեղծագործական ունակությունների
զարգացման բնագավառում, քանի որ որպես հիմնական խնդիր, դր
վում են տարբեր նպատակներ՝ այդ թվում ստեղծագործական եւ գե-
ղագիտական դաստիարակության հիմնահարցերին ուղղակի կապ
ունեցող նպատակներ: Ուսանողներին հորինվածք ուսուցանելիս,
գեղագիտական զարգացման նպատակով, պետք է հրաժարվել ըն
դունված ձեւերից, նախապատվությունը տալով այն մոտեցումնե-
րին, որոնք ապահովում են ինքնուրույն հորինվածքային լուծումներ:

4. Աշխատանքը հորինվածքի վրա պետք է ուղեկցվի կերտողա
կան արտահայտման տարբերակային որոնումներով, որի ընթաց-
քում ուսանողը ձգտում է հասնել, իր կարծիքով, հորինվածքային
լավագույն լուծման, այսինքն հորինվածքում ոչինչ չի կարելի բարե
լավել, չխաթարելով ստեղծագործության իմաստի էությունը:

5. Դասախոսի ղեկավարությամբ հորինվածքի վրա աշխատելիս ի
հայտ է գալիս հմտությունների փոխազդեցությունը, օրինակ՝ ձեւա
չափի վրա աշխատանքը ազդում է գույնի եւ գունային լուծումների
ընկալման վրա:

6. Կերպարվեստի, այդ թվում հորինվածքի ուսուցումը,
ուսանողին պետք է իրական եւ որոշակի պատկերացում տա նրա
գործունեության արգասիքի, գործառութային նշանակության վեր-
բերյալ՝ մոտ եւ հեռու ապագայում:

Ընդհանուր առմամբ եզրակացությունները, որին մենք հանգե-
ցինք, կարող են իրականացվել նկարչական ֆակուլտետի առաջի-
նից հինգերորդ կուրսերի համար, գոյություն ունեցող հորինվածքի
ծրագրերի շրջանակներում: Այդ եզրակացությունները կարող են
լրացնել հորինվածքի ուսուցման տեսական <<հստակ > եւ <<ոչ հս-
տակ>> շատ հարցերի բովանդակությունը, կանխել հնարավոր
սխալները, որոնք կարող են հասցնել անցանկալի հետեւանքների:

Եթե հետազոտության եզրակացությունները իրականացվեն ման-

կավարժական աշխատանքում, ապա, անկասկած ուսանողի գեղա-
գիտական զարգացումը կընթանա արդյունավետ, ըստ որում, այդ-
պիսի ներգործությունը իր լավագույն պտուղները կտա որոշ ժամա-
նակ անց, երբ հորինվածքի ուսուցման ընթացքում ձեւավորված եւ
ամրապնդված որակները կմիահյուսվեն հետագայում տարբեր
բնագավառների վերաբերյալ ստացած գիտելիքների, ինչպես նաեւ

կյանքի փորձի հետ, որը ձեռք կբերի նախկին ուսանողը:
Ատենախոսության հիմնական բովանդակությունը արտացոլված

է հետեւյալ աշխատանքներում՝
1. Հորինվածքի ուսուցման գործնական առաջադրանքների ծրա

գիր, (1-5-րդ կուրսերի ուսանողների համար), Երեւան 1993 թ., հրա-
տարակչություն <<Մանկավարժ>>: I.5

2. <<Հոգեբանամանկավարժական պատմության արդի խնդիրնե-
րը մանկավարժական բուհում>> գիտաժողովի զեկույց <<Սովորող-
ների գեղարվեստական դաստիարակության հնարավորություննե-
րը կերպարվեստային գործունեության ընթացքում>> <<Բարձրա-
գույն դպրոց>> 1996 թ., 5ջ 36

3. Հիմնադրույթներ <<Երեխաների ստեղծագործական կարողութ-
յունների մասին>> Խ.Աբովյանի անվ. հայկ.պետ. մանկ. ինստիտուտի
պրոֆեսորա-դասախոսական կազմի գիտական ելույթավարութ-
յուն: էջ

<<Բարձրագույն դպրոց>> 1996 թ.

РЕЗЮМЕ

По диссертации Мушега Врежовича Саркисяна <РРзвитие
композиционных умений студентов как средство
профессиональной подготовки" представленную на соискание
ученой степени и кандидата педагогических наук по
специальности dԳ.00.02 "Методика преподавание
изоискусства".

АКТУАЛЬНОСТЬ ИССЛЕДОВАНИЯ - Постановка вопроса
выявления развития творческих умений ЛИЧНОСТИ получила В
настоящее время жизненно важное педагогическое значение. Ее
плодотворное решение связано с целым рядом факторов, среди
которых важное место занимает процесс подготовки педагогов. Он
направлен на формирование у будущего учителя творческого
отношения к своей деятельности, на такую организацию работы, при
которой учащиеся В процессе обучения должны не только приобрести
определенные знания и умения, но развить определенные творческие
способности. В связи с этим важно обеспечивание профессиональной
подготовки преподавателей изобразительного искусства, поскольку,
первую очередь, сам преподаватель решает задачи развития
эстетических художественно-творческих способностей учащихся.

НОВИЗНА ИССЛЕДОВАНИЯ - В процессе преподавания
изобразительного искусства педагогическом вузе предлагается
разработанный комплекс, В котором эффективно разработаны
критерии оценивания, решены пропорциональности эмоциональных и
логических принципов.

ТЕОРЕТИЧЕСКАЯ ПРАКТИЧЕСКАЯ ЗНАЧИМОСТЬ
ИССЛЕДОВАНИЯ Результаты данной работы показали

методическую, научную постановку вопроса раскрытия
художественного образа, помогли систематизировать новые
методические положения, которые связаны с постановкой вопроса
развития творческих способностей студентов. На основе
творческой разработки проблемы предложена целая система
методических заданий, которыми с учетом степени усложнения,
необходимо руководствоваться, обучая студентов с первого по пятый
курс.

